
TALABALARNING 
AXBOROT-KONSTRUKTIV 

KOMPETENSIYASINING 
LOYIHALASH IMKONIYATLARI

Olamova Mamura Umarovna
Farg‘ona davlat universiteti Maktabgacha ta’lim kafedrasi o‘qituvchisi

ORCID: 0009-0002-9305-9476
Annotatsiya: Bo‘lajak pedagoglarda axborot-konstruktiv kompetensiyani shakllantirishning nazariy hamda metodo
logik asoslari yoritilgan [6]–[7]. Tadqiqot doirasida talabalarning raqamli ko‘nikmalarini rivojlantirish modeli va pedagogik 
loyihalash texnologiyalari takomillashtirilgan [9]–[10]. Axborot-konstruktiv kompetensiya tushunchasining mazmuni 
aniqlashtirilib, uning tarkibiy qismlari hamda shakllanish darajalari asoslab berilgan [5]–[8]. Olingan natijalar matema
tik-statistik tahlil (Neyman bo‘yicha ishonch oralig‘i) asosida tasdiqlanib, taklif etilayotgan metodikaning samaradorligi 
an’anaviy ta’limga nisbatan yuqoriligi isbotlangan [9].

Kalit so‘zlar: axborot-konstruktiv kompetensiya, pedagogik loyihalash, raqamli ko‘nikmalar, L. Dee Fink taksonomiyasi, 
bo‘lajak pedagoglar, ta’lim sifati, raqamli modullar.
Abstract: Theoretical and methodological foundations for developing information-constructive competence in future 
teachers are presented [6]–[7]. Within the study, a model for developing students’ digital skills and pedagogical design 
technologies has been improved [9]–[10]. The concept of information-constructive competence has been clarified, and its 
structural components and levels of formation have been substantiated [5]–[8]. The obtained results are validated through 
mathematical-statistical analysis (Neyman confidence interval), confirming that the proposed methodology is more effec­
tive than traditional education [9].

Key words: information-constructive competence, pedagogical design, digital skills, L. Dee Fink taxonomy, future 
teachers, quality of education, digital modules.
Аннотация: Раскрыты теоретические и методологические основы формирования информационно-конструк­
тивной компетентности у будущих педагогов [6]–[7]. В рамках исследования усовершенствованы модель раз­
вития цифровых навыков студентов и технологии педагогического проектирования [9]–[10]. Уточнено содержание 
понятия информационно-конструктивной компетентности, обоснованы её структурные компоненты и уровни фор­
мирования [5]–[8]. Полученные результаты подтверждены с использованием математико-статистического ана­
лиза (доверительный интервал по Нейману), что свидетельствует о более высокой эффективности предлагаемой 
методики по сравнению с традиционным обучением [9].

Ключевые слова: информационно-конструктивная компетентность, педагогическое проектирование, цифровые 
навыки, таксономия Л. Ди Финка, будущие педагоги, качество образования, цифровые модули.

KIRISH
Bugungi kunda global media-texnologiyalarning shiddatli rivojlanishi natijasida jamiyatning barcha soha­

lari, xususan, ta’lim tizimi tubdan o‘zgarmoqda [8]. Axborot hajmining ortishi va uni qayta ishlash imkoniyat­
larining kengayishi ta’lim jarayoniga yangicha talablarni qo‘ymoqda. O‘zbekiston Respublikasining 2020-yil 
23-sentabrdagi “Ta’lim to‘g‘risida”gi O‘RQ-637-son1 Qonuni [1] hamda oliy ta’lim tizimini 2030-yilgacha rivojlan­
tirish konsepsiyasida bo‘lajak pedagoglarni zamonaviy raqamli texnologiyalar yordamida tayyorlash ustuvor 
vazifa qilib belgilangan.

Tadqiqotlar shuni ko‘rsatadiki, oliy ta’lim tizimida bo‘lajak tarbiyachilarning axborot-konstruktiv kompeten­
siyasini shakllantirishga qaratilgan mavjud o‘quv-metodik jarayon kadrlar tayyorlashning hozirgi zamon talab­
lariga to‘liq javob bermayapti [5]–[7]. Talabalarda axborot bilan ishlash, uni tahlil qilish va konstruktiv yondashuv 
asosida pedagogik vazifalarni hal etish qobiliyatlari yetarli darajada rivojlanmagan [9].

1	 O‘zbekiston Respublikasining 2020-yil 23-sentabrdagi “Ta’lim to‘g‘risida”gi O‘RQ-637-son Qonuni: https://lex.uz/docs/-5013007 

Pedagogik loyiha asosida talabalarda axborot-konstruktiv kompetensiyasini shakllantirish uchun texnolo
giyalar va metodlarni ishlab chiqish hamda ularning samaradorligini ilmiy asoslashdan iborat [6]–[10].

MAVZUGA OID ADABIYOTLAR SHARHI
Axborotlashtirish jarayonlari ta’lim tizimida pedagogik faoliyat mazmunini tubdan yangilashga olib 

kelmoqda. U.Sh. Begimqulov pedagogik ta’limni axborotlashtirishni tashkil etish va boshqarish nazariyasini 
ishlab chiqib, unda axborot texnologiyalarini o‘quv jarayoniga tizimli integratsiya qilish zarurligini asoslab 
beradi. Uning tadqiqotlarida axborot kompetentligini shakllantirish uzluksiz jarayon sifatida talqin qilinadi. Shu 
bilan birga, N.A. Muslimov kasbiy kompetentlikni shakllantirish texnologiyasini ishlab chiqib, ta’lim jarayonida 
kompetensiyaviy yondashuvning ustuvorligini ko‘rsatadi. Ushbu yondashuv axborot bilan ishlash ko‘nikmalarini 
rivojlantirishni pedagogning kasbiy tayyorgarligining muhim tarkibiy qismi sifatida qaraydi.

Xorijiy tadqiqotlarda pedagogik loyihalash va o‘quv jarayonini samarali tashkil etish masalalari keng 
yoritilgan. L. Dee Fink ta’lim jarayonini loyihalashning integrativ modelini taklif etib, o‘quv natijalarini chuqur 
o‘zlashtirish va amaliy qo‘llashga yo‘naltirilgan tizimni asoslab beradi. Uning konsepsiyasida bilim, ko‘nikma 
va qadriyatlar o‘zaro bog‘liq holda rivojlantirilishi ta’kidlanadi. Bu yondashuv axborot-konstruktiv kompetensi­
yani shakllantirishda, ayniqsa, talabaning mustaqil faoliyati va ijodiy yondashuvini rivojlantirishda muhim meto­
dologik asos bo‘lib xizmat qiladi.

So‘nggi yillarda M.U. Olamova tomonidan olib borilgan tadqiqotlarda axborot-konstruktiv kompeten­
siyani shakllantirish muammosi kompleks tarzda o‘rganilgan. Muallif pedagogik loyihalash asosida bo‘lajak 
pedagoglarning raqamli savodxonligini rivojlantirish, axborotni qayta ishlash va yangi pedagogik mahsulotlar 
yaratish ko‘nikmalarini shakllantirish mexanizmlarini taklif etadi. Uning ishlarida innovatsion ta’lim texnologi­
yalari, raqamli modullar va interaktiv metodlarning uyg‘unligi ta’lim sifatini oshirishning muhim omili sifatida 
ko‘rsatib berilgan. Shuningdek, talabalarning axborot-konstruktiv faoliyatini rivojlantirish orqali ularning kasbiy 
kompetentligini yuqori bosqichga olib chiqish mumkinligi ilmiy asoslangan.

TADQIQOT METODOLOGIYASI
Tadqiqot Farg‘ona davlat universiteti, Andijon davlat pedagogika instituti hamda Urganch davlat peda­

gogika institutlarining “Maktabgacha ta’lim” yo‘nalishi bo‘yicha jami 513 nafar talaba ishtirokida o‘tkazildi [9].
Metodologik yondashuvlar [5]–[6]:

•	 tizimli va shaxsga yo‘naltirilgan yondashuv: talabaning shaxsiy fazilatlari va bilimlarini kasbiy faoliyatga 
integratsiya qilish;

•	 kompetensiyaviy yondashuv: ta’lim natijasini nafaqat bilimlar yig‘indisi, balki turli vaziyatlarda harakat qilish 
qobiliyati sifatida baholash [2];

•	 pedagogik loyihalash texnologiyasi: talabalarda axborotni ongli boshqarish, qayta tuzish va yangi axborot 
mahsuli (elektron resurslar, loyihalar) yaratish ko‘nikmalarini shakllantirish [10]–[11].
Tadqiqotda L. Dee Finkning “Maqsadli ta’lim loyihasi taksonomiyasi” [4], shuningdek, metakognitiv, individual 

yondashuv va loyiha asosida o‘qitish metodlaridan foydalanildi. Natijalarni qayta ishlashda matematik-statistik 
metodlar hamda grafik tasvirlash usullari qo‘llanildi [9].

TAHLIL VA NATIJALAR
Tadqiqot jarayonida axborot-konstruktiv kompetensiyaning quyidagi tarkibiy komponentlari aniqlandi [5]–[8]:

1.	 Axborotni izlash va baholash: manbalarning ishonchliligini aniqlash; 
2.	 Qayta ishlash va tahlil: ma’lumotlarni o‘zlashtirib, foydali formatga keltirish; 
3.	 Konstruktiv qo‘llash: axborot asosida yangi pedagogik loyihalar va dars ishlanmalarini yaratish [10]. 

Statistik ko‘rsatkichlar: talabalar o‘rtasida o‘tkazilgan so‘rovnomalar shuni ko‘rsatdiki, “Metodika fanla­
rini o‘qitish texnologiyasi” fani talabalarning 49 foizida axborot-konstruktiv kompetensiyani rivojlantiradi, biroq 
42 foizi bu fanning ta’siri yetarli emasligini bildirgan [9]. Bu esa o‘quv dasturiga raqamli modullarni kiritish zaru­
rligini ko‘rsatdi.

Tajriba-sinov ishlari natijasida talabalarning bilim darajasi uch daraja bo‘yicha baholandi [7]–[9]:
•	 quyi (reproduktiv) – “3” baho;
•	 o‘rta (reproduktiv-samarali) – “4” baho;
•	 yuqori (konstruktiv-ijodiy) – “5” baho.

Eksperiment natijasida tajriba guruhlarida o‘rtacha o‘zlashtirish ko‘rsatkichi 4,44 ni, nazorat guruhlarida esa 
3,43 ni tashkil etdi [9]. Matematik tahlillar (Neyman ishonch oralig‘i) tajriba guruhida o‘sish dinamikasi barqaror 
ekanligini tasdiqladi [9].

Tadqiqot natijalari ko‘plab olimlarning, jumladan U.Sh. Begimqulovning axborot kompetentligi bo‘yicha 
qarashlarini boyitadi [2]. Begimqulov axborot kompetentligini AKTni integratsiyalash orqali shakllantiriladigan 
malaka deb ta’riflagan bo‘lsa [2], mazkur tadqiqotda bu tushunchaga konstruktiv element (loyihalarni tayyorlash 
va bayon etish) qo‘shildi [5]–[9].

Q. Olimov va A. Abduqodirov elektron o‘quv adabiyotlarining nazariy asoslarini o‘rgangan bo‘lsalar [3], 
mazkur tadqiqotda talabalarning o‘zlari tomonidan raqamli o‘quv materiallari yaratish orqali kompetensiyasini 
oshirish mexanizmi ishlab chiqildi [10]–[11].

Axborot-konstruktiv kompetensiya – bu nafaqat texnik ko‘nikma, balki talabaning tahliliy fikrlashi, 
muammolarni nostandart hal etishi va yangi g‘oyalarni milliy qadriyatlarga moslashtirishi bilan bog‘liq bo‘lgan 
tizimli sifatdir [5]–[8][14].

XULOSA VA TAKLIFLAR
Axborot-konstruktiv kompetensiya – bu talabaning kasbiy faoliyatida AKTni metodik jihatdan to‘g‘ri inte­

gratsiya qilish, ta’lim loyihalarini ishlab chiqish va axborot xavfsizligini ta’minlash qobiliyatidir [5]–[9][10].
Talabalarning raqamli ko‘nikmalarini rivojlantirish modeli madaniy-ma’naviy qadriyatlar va didaktik tamo­

yillarning kollaborativligi asosida takomillashtirildi [8][11].
L. Dee Fink taksonomiyasi [4] va metakognitiv strategiyalarning qo‘llanilishi talabalarda yangi g‘oyalarni 

yaratish hamda tashabbuskorlik sifatlarini sezilarli darajada oshirdi [7]–[9].
Tadqiqot doirasida ishlab chiqilgan “Maktabgacha ta’limda matematik o‘yinlarni tashkil etish” fanidan dars 

ishlanmalari majmuasi va o‘quv modullari ta’lim sifatini modernizatsiya qilishga xizmat qiladi [6][10][13].
Oliy ta’lim muassasalari o‘quv dasturlariga axborot-konstruktiv loyihalarni tayyorlashga qaratilgan maxsus 

modullarni kiritish hamda baholashning motivatsion-rag‘batlantiruvchi mezonlaridan foydalanish maqsadga 
muvofiqdir [9][14].

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.02

13.00.03

10.00.00

